NAIS E PAIS

O ouropel da
modernidade

Existen na nosa historia recente dous
valores no ensino que non poden ser
criticados: o mundo dixital e a formacién
en linguas estranxeiras. Ainda que esta
dltima s6 é un eufemismo que esconde
a invasion do inglés na vida cotiad dos co-
lexios e institutos galegos. E certo que
existen algunhas linguas mais na oferta,
francés nomeadamente, algo de aleman,
un pouco de portugués..., pero é o in-
glés quen leva o premio gordo. Hai que
aprender a falar e escoitar inglés, da o
mesmo que sexa en clases de educacién
fisica, de bioloxia ou de frauta, o impor-
tante é ser trilinglies, e que o centro tefia
o apelido de “plurilinglie”, seica iso viste
e dé peso de modernos; estamos no de
sempre, ddmos mais importancia ao titu-
lo que & pelicula.

A partir do decreto de 2010 as instruciéns
da Conselleria foron lanzarse, con pouco
ou ningun criterio, a buscar entre o claus-
tro alguén que tivese os cofiecementos
minimos necesarios para poder dar aulas
na lingua de Shakespeare; daba o mes-
mo a materia, se ben escolléronse mais
as menos “problematicas”, musica, plas-
tica, educacién fisica, e cousas asi, das
que se cualifican como “menores”; para
o caso de que o resultado non tivese de-
masiado aproveitamento. “Total en plas-
tica pouco hai que falar e malo serd que
non se entenda” (isto é unha explicacion
real nun consello escolar de Primaria can-
do pretendia converterse en plurilingie.
Conseguiuno).

A idea popular, nunca desmentida con
ningln estudo porque non hai ningln
realizado, é clara: “nin aprenden inglés,
nin aprenden (anétese o nome da mate-
ria escolleita)”. Co cal a ofensa ¢é tripla,
por unha parte estragase a aprendizaxe
dunha materia importante, porque as ar-
tisticas e deportivas debesen selo espe-
cialmente e son, como dixen, as mais
utilizadas para o experimento; por outra
parte estragase a aprendizaxe do inglés,
porque o alumnado descontextualiza o
uso desa lingua, “que fai o de... falando
en inglés?”, tdmano por unha andréme-
na e se acaso a maiores de non aprender
pérdenlle o respecto tanto ao docente
de... como ao idioma que se mal preten-
de ensinar; e por outra parte embarca-
se o profesorado nun experimento que




ten moi pouco dese sentidifio
que tamén é outro titular oco
dos que nos ten acostumados
a actual direccién politica ga-
lega.

Noutras latitudes xa hai moitas
voces que indican que isto do
plurilingtiismo é unha comple-
ta parvada, que cadaquén ten
que falar e aprender na sta lin-
gua, e que a aprendizaxe dou-
tras estranxeiras, necesarias e
atiles -pero non imprescindi-
beis coma se nos contou den-
de o ano 2010 neste Pafs, que
tal semella que todo o noso
estudantado ten que rema-
tar traballando en inglés en al-
gures, porque xa asumimos
como inevitdbel o pecado ori-
xinal da emigracién- ten moi-
to que ver co modelo que se
utilice e moi pouco coa acu-
mulacion de horas co mesmo
formato erréneo. O profeso-
rado de plastica que dea plas-
tica en galego, e farianos un
favor a todas.

Pero este artigo non so vai do
inglés, ainda que non esta de
mais traelo, porque coa tei-
ma do plurilingliismo o que se
nos quixo coar foi unha redu-
cién salvaxe das clases en ga-
lego; e agora que xa van alé
preto de doce anos, e que xa
safron novas xeraciéns do En-
sino “plurilingtie”, resulta que
a competencia desta xuven-
tude no uso do galego deixa
moito que desexar, igual que
ocorre en inglés, malia tan-
to plurilingliismo de fachen-
da; co que ao final temos que
deducir que o auténtico pro-
posito era o que era, e que a
Unica lingua que saiu benefi-
ciada desta idea ridicula foi a
de sempre.

Pero desta volta eu queria fa-
lar algo do outro valor sagrado
nestes tempos: a tecnoloxia e
o mundo dixital. Certo é que
tecnoloxia é calquera adianto
material que nos permita fa-

cer o traballo vello con ferra-
mentas novas, tecnoloxia foi a
invencion da roda, ou do an-
gazo, a aparicion dos paraugas
ou dos teares; e iso foi asi até
que os novos inventos trouxe-
ron de seu tamén posibilida-
des de novos traballos, de ir
mais alé no que se sabia e po-
dia facer, de novos enfoques.
A realidade dixital é esa tecno-
loxfa, a que nos abre fiestras a
mundos, dpticas e compren-
siéns diferentes.

Mais a ferramenta non fai o ar-
tesdn; iso estamos fartos de
sabelo, se lle das a mellor tixo-
la a quen non sabe cocifiar, a
fritura non ha ser boa, mais é,
nin sequera ha ser mellor que
se a fai nunha tixola de mala
calidade.

Por iso, cando falamos de
ensino dixital, ou como di-
cia o outro dia o conselleiro
de educacién cunhas pala-
bras altamente fachendosas
e rimbombantes: ecosistema
educativo dixital de alto ren-
demento, temos que centrar
o debate no lugar correcto,
que non son as tixolas sendn
as cocifieiras e cocifeiros que
as van utilizar, e tamén, neste
caso, as e 0s comensais que
aproveitaran o traballo feito.

En Galicia temos unha eiva
considerdbel no relativo a in-
fraestruturas para a moder-
nidade no ensino, dixitais e
doutro tipo. Os nosos colexios
e institutos estan necesitados
dun fondo investimento mate-
rial e dun proxecto para adap-
talos ao tempo presente, xa
nin digo ao do futuro. Dito
iso, 0 noso segundo atranco
é a falta de formacion do pro-
fesorado para a utilizacion da
realidade dixital noutro mo-
delo de ensino, non pola sua
culpa, sendén pola de quen é
responsébel desa formacion,
e volvemos ao conselleiro da
fachenda. Hai que dicir tamén,

por suposto, que a terceira
eiva esta no alumnado galego
(se hai algo falso neste tempo
é ese concepto absurdo das
nativas dixitais) que ten unha
falta de formacién enorme
para aproveitar a tecnoloxia
para a practica diaria; tamén
as familias coxeamos do mes-
mo pé, certamente.

Pero mesmo antes que a for-
macién, o problema real esta
na definicién do que quere-
mos; non podemos enfrontar
a modernidade sen un estu-
do previo, sereno e rigoro-
so, no que indiqguemos como
queremos introducir os con-
tidos dixitais no noso Ensino,
porque se o facemos sen crite-
rio, que é como se esta a facer
neste momento, s6 consegui-
remos disfrazar o que xa habia
para pretender que é algo di-
ferente non séndoo.

Galicia precisa dun novo mo-
delo de ensino que contem-
ple de cheo a actualizaciéon
de comportamentos e utilida-
des de aprendizaxe, dentro
das que, sen falsos ouropeis
de ainda mais falsa moderni-
dade, deben incluirse as TRIC
sempre que sexan necesarias,
sen limites pero tamén sen im-
posicions cara & galeria, sen
titulares de prensa falsos, e
sen elevalas a altares que son
tamén de falso dourado. As
persoas e a aprendizaxe so-
mos eternas, tratase sempre
do mesmo debate: trasladar
o cofiecemento que as novas
xeracions precisen para a sua
vida, utilizando todas as fe-
rramentas das que poidamos
dispor, pero pofiendo o foco
nese coflecemento, non na fe-
rramenta.

